
Y WAWR COCH AR FACHLUD HAUL.






Lliwiog wawr y gorllewin—hon ddywed

Hin dda medd Haul iesin,

Ar ol ei râd araul rîn,

Hoff wrida'n anghyffredin.











Y LLYGODEN





(Buddugol yn Eisteddfod Conwy. Beirniad, Gwilym Cowlyd).






Dygn ac òd ei hegni—yw, Llygoden

Llygadog a gwisgi;

Lladronllyd, hefyd, yw hi,

Dewr odiaeth mewn direidi.











CETAWCO.





(Buddugol yn Eisteddfod Conwy. Beirniad: Gwilym Cowlyd ").






Anhydrin frenin ei fro—dywedant

Ydoedd (Cetawco);

Am hyn, mewn ing mýn Jingo

Shôn Bull roes y dwl dan dô.











Y DIOG A'R MORGRUGYN.






Y diog ar bob rhyw dywydd—a geir

Yn segura'n benrhydd;

Sail ei fod, O! sâl a fydd,

Neu rhyw boen dirfawr beunydd.



Dewr, diwyd ar hyd yr ha'—yw agwedd

Morgrugyn—ac yna

Yn ei nyth, ymloni wna

O gyrhaedd rhew ac eira.



Ddiogyn, dod nawddogaeth—i agwedd

Morgrugyn wasanaeth.

Yna, oerni cynni caeth

Arbedi trwy ddarbodaeth.

